306 EUSKAL-ERRIA

IRARGIA

(Azkenelko indar-neurtzeetan Aipamen onragarria irabazia.)

Mundu osoa errafupean zegoanian
Irargitu zun argi onaren antzera
Gure kondairak bear zun garai oroikarrian
Azaldu zifan euzkoak irargitzera.

Zure ederrez zaleturikan, grin osoakin,
Biyotzetiko arrera egin zizuten,
Zabaldu zendun argi biziyen dizdizarekin
Eginikako lege berri bat nai zuten.

Eta zenbaiten legeak loitu ziran bezela
Nai zuten ura, loyez orbandu etzedin,
Ondorengoak ongi dakigu egin zutela

Pake ta gudan majiiacho bar alegifi.

Eze ta sendo, malkorik gabe, iraun zezan
Aritz batean chertatu zuten legea;
Bera baro len Paradistarra izan ezpazan,
¢Nun sortuko zan, nun ura bano obea?

Eta chertuak ichatzi zitun orri ezetan
Azaldu zuten beren kondairen omena,
Zinez ta legez bizi izan diran erridietan
Oraindafioan agertu zaigun onena.

Bana zartzaren arjoak jota igarturikan
Inausi dira jai gure! orri ezeak,

Arezkeroztik Euskalerriko alde guzitan

Zabaldu dira lege onaren ukeak.

Ala bada ere jarrayepola! bildurtu gabe

Jarrai gindezte etorkiari begira;
Euzko zintzoak egingo dira legien jabe
Baldinta lenak bezelakuak badira.

Orri ezeak eman zituan aritz-tantaya
Inausi arren, mendu berriya gai dago,
Bere zanetan bizirik dauka zarraren gaya

Buru ederrak erne zituna lenago.

Orretarako jo argi done irargillea,
Izarrez goiko ezkutukoan zaudenal!
Bidal iguzu zure diztallu zuzentzallea
Irargi dezan euzkotarren adimena.

Gure biotzak alkar lotzeko kate sendua
Zure bitartez lenbailen landu dezagun,
Zauden lekutik, argi ederra, argi dontsua,

Atozkiguzu, arren, egiguzu lagun.

Berotu bitza zure suaren sukar legunak
Enzko-endaren gogo guziyak batera
Alkar arturik itzul gaitezen enda-lagunak

Gernikan degun aritz tantaya gurtzera.

Eta orduan, argi ederra, zuri ezkerrik
Aritz onean bildurik Euskalerria
Esango degu: Zorionezko gayez beterik

Etorri zaigu Jainkoaren irargia.

